
Assalamualaikum warahmatullahi wabarakatuh,

Salam Sejahtera dan Salam Malaysia MADANI.

SALUTASI SEWAJARNYA

1. Alhamdulillah, bersyukur kita ke hadrat Ilahi kerana dengan limpah
dan kurnia-Nya kita dapat bersama-sama dalam Maijlis Penyerahan
Projek Pembinaan Maktab Rendah Sains MARA Dungun, Terengganu

yang penuh bermakna ini.

2. Terlebih dahulu saya juga ingin merakamkan ucapan terima kasih
khususnya kepada YB Timbalan Menteri Kerja Raya, YB Datuk Seri
Dr. Ahmad bin Maslan, Timbalan Ketua Pengarah JKR, YBhg Dato’ Ir.
Ibrahim bin Esa dan semua pihak yang terlibat dalam memastikan
Projek Pembinaan MRSM Dungun ini berjalan dengan lancar. Terima
kasih juga atas penyediaan maijlis pada hari ini. Tidak lupa juga rakan
strategik yang hadir dan sentiasa memberi sokongan kepada pihak
MARA.

3. Hari ini kita akan menyaksikan Penyerahan Projek Pembinaan MRSM

Dungun secara rasminya kepada pihak MARA.

LATAR BELAKANG PEMBINAAN MRSM DUNGUN

4. Projek MRSM Dungun diluluskan dalam RP4 RMKe-11 (2019) dengan
kos siling RM130 juta oleh Kementerian Hal Ehwal Ekonomi.

Pengambilan tanah telah diselesaikan dengan kos RM4.09 juta



termasuk pampasan dan premium di bawah Rancangan Malaysia Ke-
9 (RMK-9). Projek ini menggunakan kaedah Reka & Bina dan
dilaksanakan oleh JKR. Kontrak diberikan kepada Nadi Cergas Sdn.
Bhd. pada 29 Mac 2021 dengan nilai RM97.39 juta. Pembinaan
Maktab Rendah Sains MARA (MRSM) Dungun, Terengganu yang
terletak di sebahagian Lot PT 13015, Kampung batu Tiong, Mukim
Kuala Dungun, Dungun Terengganu yang diserahkan ini sudah pasti
dapat menyediakan suasana pembelajaran yang lebih kondusif,
selesa dan selamat kepada para pelajar dan guru seterusnya dapat

meningkatkan keberkesanan proses pengajaran dan pembelajaran.

Hadirin yang dihormati,

5. MARA sentiasa berusaha memastikan sistem pendidikan sentiasa
relevan dengan keperluan semasa. Penubuhan satu lagi institusi
pendidikan di Dungun ini menjadikan bilangan Institusi Pendidikan
MARA (IPMa) kini sebanyak 345 buah dan MRSM Dungun merupakan
MRSM yang ke-58 sedang beroperasi dan MRSM Kelima di negeri
Terengganu. Saya percaya dengan adanya Institusi Pendidikan MARA
di Dungun ini akan menjadi pemangkin terhadap pembangunan
daerah Dungun dan secara tidak langsung akan melonjakkan lagi

tahap sosioekonomi masyarakat setempat.

6. Selain itu, pertambahan bilangan MRSM ini akan dapat memenuhi
keperluan dan permintaan pelajar-pelajar bumiputera daripada
kalangan keluarga berpendapatan rendah yang berpotensi dan

cemerlang untuk mengikuti sistem pembelajaran di MRSM.



Sejarah MRSM telah berkembang sejak penubuhan MRSM pertama di
Seremban pada tahun 1972. MARA dengan giatnya telah
menubuhkan rangkaian MRSM yang kini telah berjumlah sebanyak
58 buah di seluruh Malaysia dengan bilangan pelajar sedia ada
seramai 34,092 orang, bilangan guru seramai 3,889 dan staf

pelaksana seramai 1,629 orang.

MRSM Dungun telah memulakan operasi pada 1 Disember 2025
dengan penempatan pertama empat orang ahli pengurusan maktab,
4 orang guru dan diikuti dengan 11 orang staf pelaksana. Sehingga
hari ini seramai 33 orang guru (termasuk Pengurusan) dan 21 staf
pelaksana yang telah mendaftar yang diterajui oleh Tuan Haji Ahmad
Naszeri bin Salleh sebagai Pengetua pertama. Bilangan kakitangan
akan bertambah sehingga penuh kapasiti 93 bilangan perjawatan (67

guru; 26 staf pelaksana) mengikut keperluan yang ditetapkan.

MRSM Dungun mempunyai kapasiti seramai 750 orang pelajar.
Pengambilan sulung/pertama bagi MRSM Dungun yang akan
menawarkan program premier ini adalah seramai 150 orang pelajar
bagi tingkatan 1 dan 150 pelajar bagi tingkatan 4 menjadikan jumlah
keseluruhan 300 orang pelajar yang akan mendaftar pada 13 Januari
2026 (Selasa) ini. Jumlah keseluruhan pelajar baharu yang akan
mendaftar di seluruh MRSM ialah seramai 7,583 pelajar tingkatan 1
dan seramai 2,270 pelajar bagi tingkatan 4. Untuk makluman hadirin,
kita telah menerima sebanyak 47,903 permohonan (Ting 1: 37,567;
Ting 4: 10,336) bagi kemasukan ke MRSM 2026.



Hadirin yang dihormati,

10. Penyerahan ini menjadi bukti komitmen MARA dalam menyediakan

11.

peluang pendidikan dan kepakaran kompetensi yang berimpak tinggi.
MRSM melaksanakan program berteraskan Sains, Teknologi,
Kejuruteraan dan Matematik (STEM) dengan menawarkan program
Premier, Bitara, Ulul Albab, IGCSE dan Teknikal. Kejayaan demi
kejayaan sering terukir antaranya MRSM telah berjaya melahirkan
4,548 huffaz dan baru-baru ini pasukan robotik pelajar kita telah
berjaya menuai kilauan pingat di bumi Gold Coast, Australia dalam
pertandingan International Robotik Olympiad (IRO) 2025 (pingat
emas 1; pingat perak 1; pingat gangsa) 2 dan menerima Anugerah

Teknikal (Physical Computing; Creative Idea & Robot Atheletics).

Dengan ini, saya yakin, MRSM khususnya MRSM Dungun ini akan
terus menjadi peneraju dalam melahirkan ahli profesional dan
teknokrat bumiputera yang mempunyai ciri-ciri STEM (Science,
Technology, Engineering & Mathematics) selain memiliki nilai
keusahawanan dan mempunyai kebolehpasaran yang tinggi selaras
dengan Industri Revolusi 4.0. Pelbagai inisiatif dirangka secara
holistik bagi menyokong sasaran strategik MARA untuk memastikan
MRSM berada pada kelompok 10 terbaik kebangsaan SPM serta
memastikan 90% pelajar MRSM memilih bidang STEM pada peringkat

tertiari.



PENUTUPAN

Para hadirin sekalian,

12.

13.

Alhamdulillah, sebelum saya akhiri ucapan, saya merakamkan
setinggi-tinggi penghargaan dan ucapan terima kasih khususnya
kepada Kementerian Kerja Raya yang telah menyediakan ruang dan
memberi komitmen terbaik untuk menjayakan maijlis penyerahan
Projek Pembinaan MRSM Dungun ini. Keprihatinan serta sokongan
berterusan dalam memperkukuh ekosistem pendidikan negara telah
memungkinkan kewujudan MRSM ini yang seterusnya mampu
memacu aspirasi negara. Semoga sinergi/ kerjasama strategik ini
dapat diteruskan pada masa-masa akan datang, demi melahirkan
lebih ramai golongan profesional yang memiliki kompetensi yang

diiktiraf untuk bersaing pada peringkat nasional dan antarabangsa.

Ucapan penghargaan dan terima kasih kepada semua pihak yang
turut terlibat dalam memastikan kelancaran mailis ini. Semoga MRSM
Dungun menjadi wadah untuk melahirkan generasi berilmu,
berakhlak mulia dan berdaya saing serta memberi manfaat yang

berpanjangan.
Sekian, terima kasih.
Wabillahi taufiq walhidayah,

Wassalamualaikum warahmatullahi wabarakatuh.

-TAMAT-



